
ABŞ Hökuməti Azərbaycanli Məcburi Köçkünlərin 

İcmalarina Yardım Edir 
 

ABŞ Dövlət Departamentinin Əhali, Qaçqınlar və Miqrasiya Bürosu tərəfindən maliyyələşdirilən və 

Kaunterpart İnterneşınıl təşkilatının həyata keçirdiyi bərpa və bacarıqların gücləndirilməsi layihəsi 

sayəsində Fizuli rayonunun Böyük Bəhmənli kəndinin uşaqları indi müasir uşaq bağçasında 

məktəbəqədər təhsillə təmin edilmişlər.  Yeni oyun meydançası tikilib istifadəyə verilmiş, uşaq 

bağçası müasir mebellər, oyuncaqlar və tədris materialları ilə təchiz edilmişdir. Uşaq bağçasında 

müasir istilik sistemi quraşdırılmış, tibb otağı, mətbəx və camaşırxana lazımi avadanlıqlarla təmin 

edilmişdir. Təmir-tikinti işlərinə Böyük Bəhmənlidən olan mütəxəssislər və işçilər cəlb edilmişdir. 

Bundan əlavə, Kaunterpart İnterneşınıl Fizuli rayonunda məcburi köçkünlər yerləşdiyi üç kəndində 

uşaqların təhsilini yaxşılaşdırmaq üçün əsaslı təşkilatların və bələdiyyələrin bacarıqlarının 

gücləndirilməsinə dəstək vermişdir. Böyük Bəhmənli, Aşağı və Yuxarı Kürdmahmudludan olan 30-

dan çox müəllimə uşaq bağçasında təhsilin keyfiyyətinə kömək edəcək “Azyaşlı Uşaqların Inkişafı” 

proqramı üzrə təlim keçmişdir.  

Yeni təmir edilmiş uşaq bağçasının açılış mərasimində ABŞ-ın Azərbaycandakı Səfirliyinin Siyasi 

Məsələlər üzrə Müşaviri Briqqet Buçet demişdir: “Bu, adi bir bina deyil. Bu, Azərbaycan 

uşaqlarının gələcək sağlam inkişafına zəmanət vermək üçün qoyulmuş sərmayədir. Biz olduqca 

şadıq ki, Amerika və Azərbaycan xalqlarının müvəffəqiyyətli birgə fəaliyyətləri yaxşı qurulmuş 

ənənəyə çevrilməkdədir”. Uşaq bağçasının rəsmi açılışında Nazirlər Kabinetinin, Təhsil Nazirliyinin 

və Fizuli Rayon İcra Hakimiyyətinin nümayəndələri də iştirak etmişlər 

Layihənin həyata keçirildiyi müddətdə, Kaunterpart İnterneşınıl bütün fəaliyyətləri yerli təşkilatlarla 

və həmçinin layihə üçün xüsusi olaraq yaradılmış, Nazirlər Kabinetinin, Təhsil Nazirliyinin, ABŞ 

səfirliyinin, ABŞ-ın Beynəlxalq İnkişaf Agentliyinin və Ərazilərin Minalardan Təmizlənməsi üzrə 

Milli Agentliyin nümayəndələrindən ibarət olan Milli Məşvərət Komitəsi ilə müzakirə etmiş və sıx 

şəkildə əlaqələndirmişdir.  

